
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՔՆՆՉԱԿԱՆ ԿՈՄԻՏԵԻ ԾԱՌԱՅՈՂԻ ՕՐԸ ՆՇԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

        1.Ընթացիկ  իրավիճակը  և  ակտերի  ընդունման  անհրաժեշտությունը. 
         
        2014 թվականի մայիսի 19-ին ընդունվել է «Հայաստանի Հանրապետությունում քննչական կոմիտեի մասին» Հայաստանի Հանրապետության օրենքը, որը ուժի մեջ է մտել 2014 թվականի հունիսի 28-ին: Նախագծով նախատեսվում է Հայաստանի Հանրապետությունում հոկտեմբերի 8-ը ճանաչել որպես քննչական կոմիտեի ծառայողի օր, որը պայմանավորված է այն հանգամանքով, որ  Հայաստանի Հանրապետության քննչական կոմիտեի մասին» Հայաստանի Հանրապետության օրենքի 51-րդ հոդվածի 2-րդ մասի 2-րդ կետի «բ» ենթակետը սահմանում էր հետևյալը՝ քննչական կոմիտեի նախագահը քննչական կոմիտեի կառուցվածքը, անվանացանկը և հաստիքացուցակը հաստատվելուց հետո մեկամսյա ժամկետում, նշանակումներ է կատարում քննչական ծառայության մյուս պաշտոններում: Եվ քանի որ «Հայաստանի Հանրապետության քննչական կոմիտեի կառուցվածը, ավանացանկը և հաստիքացուցակը հաստատելու մասին»  Հայաստանի Հանրապետության կառավարության որոշումն ուժի մեջ է մտել 2014 թվականի սեպըեմբերի 9-ին, հետևաբար, և մեկամսյա ժամկետը հաշվարկվել է այդ օրվանից, որի վերջնաժամկետն է եղել հոկտեմբերի 8-ը:
       «Հայաստանի Հանրապետության տոների և հիշատակի օրերի մասին»  Հայաստանի Հանրապետության օրենքի 18-րդ հոդվածը սահմանում է, որ Հայաստանի Հանրապետությունում կառավարության որոշմամբ կարող են նշվել նաև մասնագիտական և այլ տոներ ու  հիշատակի օրեր: 
      Հայաստանի Հանրապետության և արտասահմանյան մի շարք երկրների օրենսդրությունների ուսումնասիրությունից պարզ է դառնում, որ որպես մասնագիտական տոն   նշվում են դատախազության աշխատողի, հատուկ քննչական ծառայության աշխատողի, արտակարգ իրավիճակների աշխատողի և այլ մասնագիտական տոներ: Ռուսաստանի Դաշնությունում 2014 թվականից հուլիսի 25-ը նշվում է որպես քննչական մարմինների աշխատակիցների օր:
2. Կարգավորման նպատակը և բնույթը.
Նախագծի ընդունումը նպատակն է, որպեսզի, ի թիվս այլ պետական մարմինների,  Հայաստանի Հանրապետությունում նշվի քննչական կոմիտեի ծառայողի օր: 
3. Նախագծի մշակման գործընթացում ներգրավված ինստիտուտները և անձինք.
ՀՀ քննչական կոմիտե: 
4. Ակնկալվող արդյունքը.
Նախագծի ընդուման արդյունքում Հայաստանի Հանրապետությունում հոկտեմբերի 8-ին կնշվի քննչական կոմիտեի ծառայողի օրը: 
ՀՀ   ՔՆՆՉԱԿԱՆ   ԿՈՄԻՏԵ
                                                                                   













       
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՔՆՆՉԱԿԱՆ ԿՈՄԻՏԵԻ ԾԱՌԱՅՈՂԻ ՕՐԸ ՆՇԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետությունում քննչական կոմիտեի ծառայողի օրը նշելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում:  

ՀՀ   ՔՆՆՉԱԿԱՆ  ԿՈՄԻՏԵ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՔՆՆՉԱԿԱՆ ԿՈՄԻՏԵԻ ԾԱՌԱՅՈՂԻ ՕՐԸ ՆՇԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետությունում քննչական կոմիտեի ծառայողի օրը նշելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի  բյուջեում ծախսերի և եկամուտների ավելացում կամ նվազեցում չի նախատեսվում: 
                                                                                           
ՀՀ  ՔՆՆՉԱԿԱՆ  ԿՈՄԻՏԵ

 





